
Aurkezpena: emakumearen egoera EAEn

Emakumeek garrantzi berezia duen kolektiboa osatzen dute gure gizartean, eta pertsona gisa dituzten helburuak lor ditzaten
bermatzeko orduan aukera berdintasuna izan dezaten gizarte mailako interbentzioa eskatzen dute. Azken urteotan EAEn
gizon eta emakumeen tokiak pixkanaka hurbilduz joan diren arren, eta tradizioz bi generoetako gizakien bizimoduak mugatu
izan dituzten rolak aldaraziz doazen arren, agerrarazi behar da desberdintasunak oraindik ere handiak direla, eta emakumeen
bazterkeriak alor batzuetan egun ere badirauela. Euskadiko EGBk egoera honi kezkagarria irizten dio, eta jokabide horiek
desagerrarazteko gogoeta desherdinak egin ditu.

Tradizioz emakumea ezkondu eta seme-alabak haztera soilik proiektatzea aldatuz joan da azkeneko urteotan, lan merkatuan
emakumeen presentzia areagotuz joan den heinean. Ondorioz, eta aldi berean, emakumeen hezkuntza eta prestakuntza
mailak ere gora egin du. Hala ere, emakumeek ordaindutako lanaren esparruan tarte handiagoa hartu arren, etxeko lan
eta ardurak ere haien gain egoten jarraitzen dute. Beste alde batetik, seme-alabarik gabeko emakumeen kopuruak, edota
lehenengo seme-alaba edukitzeko orduan batez besteko adina atzeratzen dutenenak, familia mailako ardurak bigarren
planoan geratzea ekarri du, pertsona legezko garapenaren onerako, eta garapen horrek eragin berezia dauka hezkuntza,
lan, aisialdi, denbora libre edo osasun mailetan.

Aldi berean, kolektibo honetan azpimarratu behar den beste alderdi bat da gizarte bazterkeriako egoeren muturretan egoten
direla. Izan ere, pobrezia larriko egoeretan dauden emakumeen portzentajeak gizonena laukoizten du. Emakumeek beren
bikotekideen eskutik zein familia esparruaren barruan jasaten dituzten tratu txarrak ere hemen kokatu behar dira.



Demografia

EAEren egitura demografikoa nabarmen aldatu da azkeneko hogei urteotan, batez ere jaiotza
eta heriotza patroi berriengatik eta, horien ondoriozko bizitza esperantzaren luzamenduarengatik,
emankortasun tasen aldaketengatik, familien tamainarengatik eta familia harremanengatik,
eta egitate horiek EAEren gizarte egituran ez eze, garbi dago ekonomia egituran ere ageriko
eragina dutela, besteak beste, oro har gizarteko kolektiboaren eta, bereziki, emakumeen
kolektiboaren hezkuntza eta lan ezaugarrietan.

Ezkontza eta ugalketaren mailak nabarmen gutxitu ez eze, egitate horiek ezkontzeko adina
atzeratzeari, seme-alabak edukitzeko adina luzatzeari, eta emakume bakoitzeko batez besteko
seme-alaben kopurua gutxitzearekin ere lotzen dira. Izan ere, azkeneko hogei urteotan izugarri
gutxitzeaz gain, alegia, 1975eko 2,67tik 1995eko 0,97ra, EAEko emankortasun tasa hori Europako
txikienen artean dago, Europar Batasunaren multzorako (EB-15) milatik 1,5ekoa baita.

Beste egitate esanguratsu bat da jaiotzarik gehienak ezkonduta dauden emakumeen artean
izaten diren arren, azkeneko hamarkada honetan seme-alabak izaten dituzten emakume
ezkongaien kopuruaren portzentajea gehiago hazi da eta, aldi berean, guraso bakarreko
familiak ere ugaldu dira

Hezkuntza eta Prestakuntza

Hezkuntza herritarren multzoan funtsezko gaia da, eta oinarrizkoa emakumeengan pertsona
mailako beren etorkizuneko garapenari dagokionean. Kontuan izan behar da langabezian
edo lan mundura sartzeko aukeran eragina daukaten alderdi gakoetako bat, ezbairik gabe,
iritsitako ikasketa maila dela. Aldi berean, hezkuntza maila egokiak maila hori hartzen
duenaren gizarte integrazioa errazten du.

Horren inguruan izandako aurrerapenak nabarmenak izan dira, hezkuntza maila desberdinetan
emakumeen presentziak gora egin baitu azken aldian, oraindik ere laneratze gutxiagoko
ikasketetarako orientazioarekin zerikusia duten arazo batzuek irauten duten arren.

Ikaskuntza maila desberdinetan dauden ikasleen analisitik, azpimarra daiteke, azkeneko
belaunaldietan, hezkuntzako berdintasuna egitatea dela, Lanbide Heziketako ikasketen
salbuespenaz, eta emakumeek goi mailako hezkuntzan presentzia handiagoa izan ez eze,
bide horretan gorako joera daramatela eta emaitzetan (ikasketen batez besteko iraupena,
kalifikazio akademikoak, eta abar) hobeak ere badirela, eta horrek iristen ari den prestakuntza
handiagoa erakusten duela. Emakumeak ere gehiengoa dira irakaskuntzan, beheko mailetan
goikoetan baino askoz ere garrantzitsuagoa bada ere.

Hala ere, desberdintasunak oraindik ere agerikoak dira egiten dituzten ikasketetan, ikasketa
teknikoetan (irtenbide profesional eta ordainsarien aldetik aukerarik handienekoak)
gutxiengoa, eta tradizioz emakumeen lanbide gisa ikusi izan direnetan gehiengoa direlarik.
Hau da, tradizioz gizonezkoen ikasketa gisa ikusi diren ikasketetan gero eta emakume
gehiago izateari dagokionez aurrerapen esanguratsuak lortuz doazen arren (mekanika,
ingeniaritza), emakumeak tradizioz partaidetza handiagoa izan dueneko adarretara jotzen
jarraitzen du.

Hartara, emakumeak LHko ikasleen %41,8 ziren, eta proportzio hori %17ra jaisten da
Ehungintza, lle apainketa, Administrazioa, Osasuna eta erkidegoko Zerbitzuen adarrak
kentzen baditugu, langabezia tasarik gehieneko LHko adarrak, hain zuzen. Lan merkatuan
eskaririk gehieneko eta langabezia tasarik txikienak dauzkaten adarretan, hala nola,
Metalean, Elektrizitatean, Automozioan eta Delineazioan (%15etik behera, Lan Merkatuaren
erroldaren arabera), emakumeen presentzia ez da ikasleen %b5era iristen.

Lanbide Heziketako Euskal Sistemaren Behatokiak eta Egailanek 1998-99ko promozioko Lanbide Heziketako
ikasleei egindako “Bizitza Aktibora sartzearen Inkesta”k adierazten du langabezia tasarik gutxieneko bost
adarretan (eraikuntza, automozioa, metala, nekazaritza, eta elektrizitatea), non ikasleen %44 biltzen baita,
emakumeen presentzia ez dela %4,5era iristen, baina langabezia tasei begiratuz, ordea, gizonena %10,2 eta
emakumeena %4,6koak direla. Horietan guztietan emakumearen langabezia tasa gizonena baino txikiagoa
da.

Horregatik, Euskadiko EGBk Lanbide Heziketak emakumearen lan berdintasunean joka dezakeen paper
garrantzitsua azpimarratu du, batez ere gizonen presentzia handiagoa den industria inguruneetan, are
gehiago lanpostu bati eusteko aukera eskaintzen duten lan soslai jakin batzuek ez dauden unean.

Enplegura Iristea

Hezkuntzaren eremuan sexuen arteko desbherdintasunak gutxitu badira eta, izan ere, esan
daiteke emakumeak, oro har, lan esparru ordaindu edo ez ordainduan (etxeko lana)
ordezkaritza orekatua lortzen duela, genero aldetik dauden aldeak oraindik ere oso handiak
dira.

EAEn azkeneko hamarkadan lanaren egituraren eta antolakuntzaren barruan nabarmentzen
diren alderdi nagusietako bat emakumearen lan merkaturatzea gorantz doala da, eta hori
hainbat ingurumarirekin batera dator, besteak beste, emakumeen prestakuntza gehitu,
emankortasun maila jaitsi, familia harremanak aldatu eta halakoekin batera.

Emakumeen enpleguak urte hauetan gorako joera izan du munduko ia herrialde guztietan
eta, jakina, EAEn ere bai, baina igoera hori alde batera utzita, oraindik desberdintasun
nabariak daude. Hartara, EAEko emakumeen jardueraren tasak gizonezkoena baino 25
puntu beherago dago oraindik ere, eta Europako mailetatik 6 puntura, azken bost urteotan
diferentziak areagotu direlarik. Langabezia tasei dagokienez, diferentzia hauek are
nabarmenagoak dira, eta horrek emakumeen laneko partaidetzaren berdintasuna oso poliki
doala erakusten du. Izan ere, gizonen langabezia tasa EBkoa baino 2,7 gehiagokoa bada,
emakumeena 10,6 punturaino igotzen da. EAEko emakumeen langabezia tasa %18,7koa zen
2000n, baliorik handiena emakumerik gazteenengan (%37,2) eta bigarren mailako ikasketak
dituztenengan (%23,3) iritsiz. Tasa hori handiena deneko berariazko kolektiboa bigarren
mailako ikasketak dituzten emakume gazteena da (%38,6).

Jarduera, okupazio eta langabezia tasak Europar Batasunean eta EAEn

EB EAE | EB-EAE | EB EAE | EB-EAE | EB EAE | EB-EAE
aldea aldea aldea
1996 11,1 75,9 18 70,1 635 6,6 9,6 16,3 -6.7
2000 78,1 79,5 -4 725 71,9 06 7,0- 27
Aldea.1996-2000 | 04 36 24 26
- Emakumeak
1996 57,3 51,7 56 50,2 353 149 124 315 -19,1
2000 59,9 53,8 6,1 54,0 431 109 9,7 20,3 -10,6
Aldea.1996-2000 | 2,6 21 38 78 21 | 13




Lan merkatuaren aurreko jokabidea eta emaitzak desherdinak dira hezkuntza mailen arabera. Hartara,
emakumeengan ikasketa maila handiagoek lan merkaturatze handiagora eramaten dute. Goi mailako ikasketak
dituzten emakume eta gizonen jarduera tasen arteko diferentziak beste multzoetakoak baino txikiagoak dira
eta, izan ere, gazteenen adin taldeetan diferentziarik ez dago edo, egotekotan, emakumearen aldekoak dira.
Bestalde, gizonen kolektiboan ikasketa maila handiagoa izateak ez du okupazio ikuspegi hoberik izatean
eragiten (izan ere, bigarren mailako ikasketak dituzten gizonen jarduera tasa goi mailakoena baino handiagoa
da, gai honetan Lanbide Heziketak duen garrantziarengatik), emakumeen kolektiboan, ordea, badu eragina,
eta batez ere adinean gora joaten diren heinean. Egitate hori langabezia tasetan ere islatzen da: bigarren
mailako ikasketak dituzten emakumeen langabezia tasak gizonena bikoizten du, goi mailako ikasketak
dituztenenen artean 16tik 44rako adin tarteko multzokoen diferentziak 6 puntuak gainditzen ez dituzten
bitartean, eta 45 urteko eta hortik gorakoen taldean berdinak dira.

Baiezta dezakegu, beraz, demografiaren eta hezkuntzaren ataletan aztertutako datuetara
berriro joz, hezkuntza maila igotzea, emankortasun maila jaistea, eta emakumeak ezkondu
eta ama izan ondoren ere lanean jarraitzea direla azken urteotan lan merkatuko emakumeen
partaidetza handitzean argien eragiten ari diren faktoreak. Hala ere, emakumeak, herritarren
erdia baino gehixeago, herritar aktiboen %40 eta okupatutako pertsonen %36, baina herritar
langabeen %60 dira.

Lan bizitzan ez eze gizarte bizitzaren beste alor batzuetan ere izaten diren desberdintasunak
zuzentzeko ekintza positiboko neurriak behar dira, bai enplegua eta kontratazioa eskura
izatearen aldetik bai prestakuntzaren eta lanpostuen balorazioaren aldetik, eta familiako
eta etxeko lanak modu orekatuagoan banatzen lagunduko duten beste neurri zehatz batzuek
hartzea ere bai, gizon eta emakumeen lan eta familiako betebeharrak bateratzen lagunduko
duten politikak praktikan jarriz, zeinen artean aipagarrienak familia, amatasun eta adingabeen
zaintzaren gaineko politika sektorialetan sentiberatasun handiagoa garatzea azpimarratuko
baikenuke.



Lan baldintzak

Arreta bereziko beste puntu bat lan baldintzena eta soldata irabazietako diferentziena da.

Lehenik eta behin, 2000 urtean PRAk EAEn guztira 256.092 soldatapeko emakume zenbatzen
bazituen, %58k kontratu iraunkor edo mugagabea zuten, %31,5 aldi bateko edo prestakuntzako
kontratua zeukan, eta %10,5 “kontraturik gabe” edo aurrekoetan sartzen ez den bestelako
egoera batean zegoen. Hartara, aldi baterako kontratuen emakumeen tasa gizonenaren 5
puntutik gora zegoen, eta “kontraturik gabekoen” tasa 9 puntu altuagoa.

KONTRATUEN IRAUPENA sexuen arabera (2000) | Emak. | % | Gizona | %

Kontratuak guztira 256.092 100,0 | 406.208 100,0
Mugagabea-iraunkorra 148.603 58,0 292.353 72,0
Aldi batekoa 80.625 31,5 | 109.029 26,8
Kontraturik gabe eta beste batzuek 26.861 105 4.826 1.2

(1) Herritar okupatu soldatadunak kooperatibistak ezik
lturria: Eustat "Herritarren Inkesta jarduerari dagokionez”

Baina gainera, emakumeek jasotzen dituzten soldatak, batez beste, prestakuntza maila
bererako, gizonenak baino txikiagoak dira. 2000 urtean, langile bakoitzaren batez besteko
irabazia %46,7 handiagoa da gizonengan emakumeengan baino. Ordainsari txikiago horiek
eragina izaten dute seme-alabarik izatean emakumeek lan ordaindua lagatzeko, edo enplegu
partzialeko kontratuak har onar ditzaten, eta ondorioz, beren karrera profesionalek ezin
dute gizonenaren hesteko garapenik izan.

Lan egindako orduak eta batez besteko irabazia sexuen arabera eaen *

(emakume etaéq_izonen )
portzentajeen diferentzia)

Guztira 8,9 35,5 47,6
Enplegatuak 2,3 56,7 60,4
Langileak 21,2 44,7 754

Industria 1,6 325 34,6
Enplegatuak 15 61,7 64,1
Langileak 1,9 36,9 39,4

Eraikuntza 15,3 6,2 22,6
Enplegatuak 0,3 55,0 54,5
Langileak 74,6 2,6 79,2

Zerbitzuak 15 318 53,7
Enplegatuak 2,8 47,3 51,5
Langileak 31,8 35,8 789

(*)Lanaldia eta ordainsariak 2000 urtearen 4. hiruhilekoan. lturria: INE “Industria eta Zerhitzuetako soldaten inkesta”

Denboraren banaketa sexuen artean

Gizartean dauden desberdintasunak denbora librearen esferan ere ikusten dira. Lan banaketak,
kulturak eta familia antolakuntzak “etxeko lanak” deritzenak emakumeei “esleituta” geratzea
dakarte. Horren harira, etxetik kanpo ordainpeko lan edo jardueraren bat egiteak ez ditu
emakumerik gehienak etxeko lanak egitetik askatzen, emakumearen jarduera “bikoitza”
gertatzen delarik: etxetik kanpo eta etxe barruan.

Emakumeak etxeko lanei ematen dien denbora, bai lanegunetan bai jaiegunetan, gizonek
ematen diotena baino gehiago da, eta hori bere lanaren, prestakuntzaren eta, nola ez, aisialdiko
jardueren kalterako izaten da. 1993an eta 1998an sexuen arabera denbora nola banatzen zen
alderatzeak erakusten du, etxeko rolen banaketa desberdina zuzentzen hasita dagoen arren,
oraindik ere alde nabarmenak indarrean daudela.

Emakumearen etxeko lanetako okupazioa gutxitu egin da. Hala ere, emakumeek etxeko zama
jasaten dutenak izaten jarraitzen dute. Diferentzia horiek asteburuetan areagotzen dira, gizonen
etxeko lanetako partaidetza emakumeen etxeko betebeharrak baino gutxiago hazten baitira.

EAEn (1993-1998)

Gizonak Emakumeak Gizonak Emakumeak
BEHAR FISIOLOGIKOAK 11:24 11:27 11:30 11:37
LANA ETA PRESTAKUNTZA 7:18 5:39 4:16 2:26
ETXEKO LANAK 1:45 4:34 1:10 3:37
PERTSONAK ZAINTZEA 1:15 1:44 0:14 0:26
HARREMAN BIZITZA 2:13 1:54 1:18 0:58
AISI AKTIBOA (Kirolak, paseoak,...) 2:35 1:54 1:23 1:02
AISI PASIBOA (TB, irakurri,...) 3:35 3:.02 3:03 2:45
JOAN-ETORRIAK 1:20 1:19 1:15 1:05

Iturria: EUSTAT — EPT - 1998



Horregatik, Euskadiko EGBk etxeko lanei dagokienean emakumeen gainera gizonenera
baino gehiago etortzen direla, eta lan horiek emakumeen kolektiborako benetako gehiegizko
lanaldia direla ikusita, jarduera eta ibilbide profesionala mugatzen diela, eta XXI mendean
bidegabeak eta ez-solidarioak diren rolak mantentzea dakarrela, uste du gizonen kolektiboa
gutxiegi baloratu ohi diren eta familia eta etxe esparruetan garatzen diren eginkizun horien
multzoan baldintza berdinetan sartzea lortuz joan behar dela. Profesional eta familia
bizitza kontziliatzea errazteaz gain, gizarteak barneratu behar du eginkizun horiek guztienak
direla, emakume zein gizonenak direla, kosterik gehien-gehiena, ardura gutxiago hartzen
duen aitatasunaren aldean, amatasunari soilik lotuta joan dadin eragozteko, eta herri
sektoreak bere gain hartu behar du erantzukizun eta ardura horretan duen partea, behar
diren zerbitzuak eskainiz eta lan horiek modu orekatuan bana daitezen sustatzeko neurriak
bultzatuz.

Gainera, Euskadiko EGBk uste du lana eta familia bateratzeko zailtasuna eta horrek
eskatzen duen ahalegin argi eta garbia, bereziki emakumearentzat, gure Erkidegoan
ikusten dugun jaiotza tasa txikiagoa izatera eramaten duen faktore gehigarri bat dela.



Gizartean baztertuta geratzeko arrisku egoerak

Pobrezia egoerak azkeneko hamarkadan gutxitu diren arren, oraindik ere pertsona eta
etxe ugariri ukitzen dion arazoa izaten jarraitzen du, eta emakume bakarreko edo familia
burua emakumea denekoetan (guraso bakarreko familiak) bereziki garrantzitsua da. EAEn
dauden pobrezia mailen gainean 2000n egindako azkeneko “Pobrezia eta Gizarte
Desberdintasunen Inkesta”n, agerrarazten da emakumeak buru direneko etxeetan lau
bider handiagoa dela gizonak buru direnekoetan baino (%15 emakumeak buru direnekotan
eta %4,2 gizonak buru direnekotan), eta gainera, emakumeen mantenuko pobrezia tasa
1996ko %9,8tik 2000n %13,3raino igo dela, gizonen kolektiboan, ordea, etengabe jaitsiz
doanean (1996ko %3,3tik 2000n %3 izatera igaro da).

Egoerarik prekarioenean dauden emakumeen kolektiboa emakume langabeak dira, multzo
horretan aztertutako pertsonen ia %60 pobrezia motaren batek ukitzen baitu, gizon
langabeen kolektiboan %29 direnean egoera horiek eragiten dienak. Pobreziaren eragin
handia duen emakumeen beste kolektibo bat 65 urtetik beherako emakume ez-aktiboak
dira (alargunak eta dibortziatu edo bereiziak), pobrezia motaren batek ukituak %718,4 baitira.
Egoera hori, halaber, EAEko batez bestekotik gora, emakume aktiboengan, baita
okupatuengan ere aurkitzen dugu (emakume ezkongai, bakar, edo guraso bakarreko
familietakoak), ostalaritzako eta etxeko zerbitzuko adarretan ari direnengan, hain zuzen.

Gizarteratzeko Gutxieneko Diru Sarreraren titularren %62,7 emakumeak izateak (gizonak
%37,3 dira) eta laguntza horien hartzaile gisa irauteak, pentsarazten digu horien egoera
larriagoa izateaz gain, hortik irteteko bidean oztopo handiagoak dituztela gizon titularrek
baino. Emakumeen kolektibo desbedinek beren ezaugarri propioak dituzte, sarritan soslaia
berbera den arren: hezkuntza maila baxuak, baliabide ekonomikorik ez edo o0so gutxi,
nekez eraman ditzaketen familia zamak.

Pobrezia egoeren arriskuaren eragina 1996 2000
sexuen eta familia multzo moten arabera Pobrezia Ongizaterik Pobrezia Ongizaterik
larria ez larria ez
GUZTIRA 4,6 31,6 55 28,8
Familia multzo mota
Pertsona bakarrak 14 46,6 14,8 62,5
Emakumea bakarrik 17 53,0 17,1 714
Gizona bakarrik 6,5 28,8 88 39,6
Seme-alabarik gabeko bikotea 44 36,3 45 34,2
Seme-alabadun bikotea 2,6 24,7 2,0 15,4
Guraso bakarreko familia 13,0 40,5 8,0 29,6
Seme-alabadun ama 12,8 45 89 30,9
Seme-alabadun aita 14,2 33,4 0,0 176
Sexua
Emakumea 98 476 13,3 51,9
Gizona 33 216 3,0 21,6

Iturria: Pobrezia eta Gizarte Desberdintasunen Inkesta. 1996. Eusko Jaurlaritza



Pobrezia gizarte bazterketaren adierazle gisa ikusita, askoz ere larriagoa da, besteak beste, familia
zamarik duten eta hezkuntza maila txikiagoa duten emakume bakarrengan, eta alor horretan
izandako aurrerapenak hor dauden arren, Euskadiko EGBk uste du emakumeari ez-menpetasun
ekonomiko handiagoa ahalbidetuko dioten neurriak garatu behar direla, bereziki baztertuen dauden
kolektiboen, adinekoen eta lan merkatura sartzeko benetako aukerarik gutxi dutenen alde, eta
emakume gazteen lan integrazioko baldintzen alde eginez. Ondorioz, emakumeen prestakuntza
sustatu behar da, gizarteko beren integrazioari laguntzeko, eta baztertuen dauden eta lan merkatura
sartzeko oso aukera gutxi dituzten kolektiboen beharrei erantzun behar :zaie.

Amaitzeko, ezin dugu ahaztu gure gizartean dagoen emakumearen desberdintasuneko egoera
historikoa dela-eta, kasu askotan oraindik ere menpetasunekoa delarik, emakumeen aurkako
bortizkeriako berariazko arazoak izaten direla, biktimengan geratzen diren ondorio fisiko eta
psikologikoen larritasunarengatik, halako gertakariak osotasun fisikoaren aurkako atentatu ez eze,
pertsona duintasunaren aurkako erasoa ere baitira.

Horri dagokionez, Emakundek emandako datuen arabera, salatzen diren tratu txar eta sexu erasoen
kasuak oso gutxi dira benetan eta izatez gertatzen direnen aldean: salatu %10etik %30era bitartean
soilik saltzen dira.

g(e;'al)rnrlengaliko delitien :adl(gll((gme&'l'\aiinm BTV TRATU TXARRA GUZTIRA
1992 183 1.007 1.190
1993 251 930 1181
1994 258 985 1.243
1995 4 852 1.263
1996 188 719 907
1997 287 952 1239
1998 239 422 661
1999 216 473 689
2000 31 728 1.039

Iturria: Emakunde “Emakumeen aurkako bortizkeria”.

Horregatik, Euskadiko EGBk uste du emakumeei beren eskubideen gaineko eta, menpetasunik
gabeko bhizitzarako aukera eman diezaioten, tratu txar eta baliabiderik ezeko egoerak arintzeko
dauden baliabide desberdinen gaineko informazioa ematea ez eze, gizarte osoa intolerantziaren
aurka, eta sexu baldintzan oinarritzen diren bazterkeria egoera horien bidegabekerian hezi eta
sentiberatzeko ekinaldiak egin behar dira. Txikitatik sexuaren araberako aurreiritziak ezabatzearen
eta herritarrengan berdintasunezko balioak sustatzearen alde behin eta berriro egingo duen
hezkuntza plana moldatzea ezinbesteko bitartekoa da.

Horregatik, berriro ere, esan behar dugu ez dela nahikoa berdintasun eskubideak ezagutzea,
eskubide horiek bermatuko dituzten eta bereizkeria, tratu txar eta sexu gehiegikeriazko jarduerak
jazarriko dituzten bitarteko eragingarriak abiarazi ere abiarazi hehar direla.



